
-Ke lele Adami o Hewani remes yide?
-Remes gabo de sheo teek.

-Gabo de sheo teek, Adami o Hewani al niye?
-Arshi sheshek.

-Adami o Hewani arshi sheshek kiyang?

-Gabo de sheo teek, Tuma 1 orte Adami o orte Hewani.
-Gabo de sheo teek, amda o kena kabara muuk ale.

-Na Tuma o Adami o Hewani ga yela.
-Kiyene muy meregite Tumon Set’ani ide?

-Tuma k’ek Adami o Hewani ke sheiyo Set’ani shuredo.
-Tuma yel Adami o Hewani shesheko Set’ani shuredo.

-Tuma ach Adami komorsete bawun muuko Set’ani shuredo.

-Set’ani mar Tuma sheshek.
-Set’ani k’en orte Tumon tuntok na uwang na gay sheshek.

-Nyebba ge diya Set’ani tasi ke ay nis Adami o Hewani.

-Nyebba ge diya Set’ani tasi ke ay koye Adami o Hewani
ddoki.

-Set’ani tasi ke koye Adami o Hewani ddok niye?
Gezeri Kelele 3:1
1-Keginay ge Tuma Komorut k’eko muuk kono
ch’arashetene k’endo. Nen elese mokach na sene: “Tuma
mante eli diya eliyaboy ko: ‘Kabara ge kenuno muuk ke

ami?’”’

-Kono ele o Hewani ko?
-Kono Hewani eleng.

-De ele o Hewaniyo anen?
-Ga Set’ani.

-Set’ani ele o Hewaniyo Hewani gay ke ga Set’ani ko?
-Hewani gayong.

-Set’ani dduluwa konoy teek.

-Set’ani ddul konoy teek kiyang?
-Set’ani hin ke nutiy.

-Set’ani nuti kono ge teek kiyang?

-Set’ani hin ke olis1t Hewani.
-Set’ani hin ke lut Hewani.

-Set’ani hin ke nis Hewani.



-Set’ani hin ke koye Hewani ddoki.
-Tach kon ga diya.
-Men kon hin ke olisi duni.

-Nyebba ge de hin ke olisi duno, men dongo nutiyong ko?
-Nutido.

-Men dongo nutiyongi, olisi dun na uwado ko?
-Uwang.

-Bidede me nuti nyebba ge de hin ke olisi duno, Set’ani mu
nuti nyebba ge de hin ke olisi Hewaniyo.

-Ungoy giya Set’ani ilop ke lut zoy ko?

-1

-Set’ani ilop ke lut zoy niyey?

-Konangey, Set’ani elagech tasi ge degey teek.
-Ramangey, Set’ani elagech orte zow ge ayayo teek.
-Siziyey, Set’ani elagech orte nyeratun teek.

-Konangey, Set’ani elagech tasi ge degey teek.

-Wodi konang konang Set’ani isan tasi dene tasi ge degey
teek.

-Gatasi ke aga tasi degey, kiyene muy ga tasi de Set’ani so.

-Set’ani elagech na eli de Tumon ke gishiga.

-Tasi dongo ke tasi de Tumon iyong.
-Tasi dongo ga tasi de Set’ani so.

-Ramangey, Set’ani elagech orte zow ge ayayo teek.
-Zo ge ayay elagech na eli de Tumon ke gishiga.

-Tasi dongo ke tasi de Tumon iyong.
-Tasi dongo ga tasi de Set’aniyo Set’ani ach zo ge ayayo.

-Zo ge ayay mu elagech ke metiyene.
-“Yebben degey iye. Yebben de chay gihinong.”

-Tasi dongo ke tasi de Tumon iyong.
-Tasi dongo ga tasi de Set’aniyo Set’ani ach zo ge ayayo.

-Siziyey, Set’ani elagech orte nyeratun teek.
-Kingi, nyerata ele o du’u gegey.

-Kingi, nyerata elese du’u gegey ke jing zo bawuwi, na du’u
jengdaboy.

-Tasi dongo ke tasi de Tumon iyong.
-Tasi dongo ga tasi de nyerata elese du’u gegeyo.

-Set’ani ele o Hewaniyo, Hewani gay ke ga Set’ani ko?



-Hewani gayong.
-Hewani gayong bboydiya Set’ani nuti kono ge teeko.

-Set’ani ele o du’u gegeyo, du’u gegey gayong.
-Ya ga bboydiya Set’ani nutiyaboyo.

-Set’ani nuti na hin ke lut Hewani.
-Set’ani nuti na hin ke lut du’u gegey.

-Set’ani hin ke lut Hewani kiyang?

-Ga bboydiya Set’ani mar Hewaniyo.
-Ga bboydiya Set’ani hine Hewani niseno.

-Set’ani hin ke lut du’u gegey kiyang?

-Ga bboydiya Set’ani mar zo muuko.
-Ga bboydiya Set’ani hine zo muuk niseno.

-Gezeri ande Set’ani elese Hewani ch’uwa.
Gezeri Kelele 3:1

1-Set’ani elese mokach na sene: “Tuma mante eli diya
eliyaboy ko: ‘Kabara ge kenuno muuk ke ami?””

-Set’ani enget Hewani kiyang?
-De Tuma eliyo, Set’ani gaydo.

-Ande Tuma elese Adami o Hewaniyo, Set’ani gaydo.
-Set’ani enget Hewani kiyang?
-Ga bboydiya Set’ani hin ke lut Hewaniyo.
-Ga bboydiya Set’ani hine Hewani niseno.
-Ga bboydiya Set’ani hin ke koye Hewani ddoko.
-Gezeri eli de Hewani.
Gezeri Kelele 3:2-3

2-Mokach elese kono na sene: “Kabara ge kenu ge al
gabo teeko muuk, eda am na uwado.

3-Kiyene muy Tuma sene: ‘Kabara ge kedu de 1 gabo

keno giyo, ke dari na ami. O ami, resido.””

-“Kabara ke dariyo,” hene Tuma keseng.
-Tuma sene: “Kabara ke ami” so.

-Hewani tach eli de Tumono na sheong.
-Gabo de sheo teek, Tuma ach penu diya Adami so.

-Kiyene muy penu de Tuma ach Adamiyo ga de Tuma hin ke
Hewani mu shiyo.

-Kingi, zo kon eli de Tumon.



-Kiyene muy eli de Tumon kingi Tuma ach zowo ga eli de
Tumon de Tuma ach zo muuko.

-Eli de Tumon Tuma ach zo ge koroda o ge wola ke bbich
bbich iyong.

-Eli de Tumon de Tuma ach zo ge al Aprika giyo o ge al
Amerika giyo ke bbich bbich iyong.

-Eli de Tumon ga konang so na ga eli de Tuma ach zo
muuko.

-Eli de Tumon ga eli de 1 meta o baro o ch’oloy.
-Set’ani de nuti kono ge teeko, eli ch’uwa na se niye?

Gezeri Kelele 3:4-5

4-Kono ch’uwa elese mokach na sene: “Inyu s’ep
resiyong.

5-Ga bboydiya Tuma gay na inyu amiyo, kabara genu
oynedo, na inyu koy ke Tuma na gay shektin o geskin mu.”

-Kabara ge kedu de Tuma kane Adami o Hewaniyo, Tuma eli
na se niye?

-Tuma sene: “O ami, resido.”

-Kabara ge kedu de Tuma kane Adami o Hewaniyo, Set’ani
eli na se niye?

-Set’ani sene: “S’ep resiyong.”

-Tuma sene: “Resido.”
-Set’ani sene: “Resiyong.”

-De eli manteyo anen?
-A Tuma ko a Set’ani?

-Ga Tuma.
-Set’ani se ke Tuma mante eligangi.

-Set’ani indi Tuma ke katang?
-Set’ani indi Tuma ke budit.

-Set’ani eli ch’uwa na se niye?
-Set’ani sene Adami o Hewani ay hay ke Tumay.

-Z0 hay ke Tuma na uwado ko?
-Uwang.

-Tuma ga konang so na tuma de ayay unto.

-Set’ani elese Hewani na ay Hewani koy ke Tumay na eli
budin so.

-Ke lele Set’ani Tuma shiyong.



-Meta Seta’ani hin ke Hewani Tuma shiyongi.
-Ke zo kishr’itka ang ge ede hino songi, Tuma zo k’ekong.
-Tuma k’ek zo na zo kishi’itka ang ge Tuma hino so.

-Hewani deshi katang?
-Hewani shik Tuma ko shik Set’ani?

Gezeri Kelele 3:6
6-Mokach a moy kabara ge kedu dongo, she’ese ke
gala o ke moy o ke joy ch’arasheto, k’en kabara na am na ach
mach’o de ale o neno na mach’o mu usaboy.

-Set’ani lut Hewaniyo, Hewani shik Set’ani.

-Hewani Tuma shiyong na am kabareche keduno
-Adami mu Tuma shiyong na am kabareche keduno.

-Adami o Hewani shik Set’ani.

-Adami o Hewani Tuma ddoyong.
-Adami o Hewani Tuma shiyong.

-Adami o Hewani deshi geskin.

-Adami o Hewani bboydiya Tuma shiyongo, hatuwa ke
mereke Tumon.

-lach konang ga diya.

-Ungoch konang lang denu eli denu shiyong na koy orte
meregidu de hin ke nisen enyuo.

-Lang denu koy ke meregitenu iyong?

-Adami o Hewani bboydiya eli de Tumon shiyongo, hatuwa
ke mereke Tumon.

-Adami o Hewani bboydiya shik eli de Set’aniyo, hatuwa ke
mereke Tumon.

-Adam o Hewani bboydiya shik Set’aniyo, al niye?
Gezeri Kelele 3:7-8
7-Kabara gege oyne paka na gay bboyde al mulo.
Nyebba ge diya chik sala ge bojuno na indi ke apala.
8-Balgede Tuma Komorut wowoy yongo gabo teek na
ba hin ke barasiyo, me o mokachene shik moyokene. Ede

ch’uwa nuti sap te Tumon keney keno.

-Geskino dege tolo, Adami o Hewani gay katang?
-Gay bboyde ede al mulo.

-Geskino dege tolo, Adami o Hewani al mul na deshi katang?

10



-Ede chik sala ke apala na ulup rey gege.

-Geskino dege tolo na Tuma kun ortege, Adami o Hewani
deshi katang?

-Ede nuti sap te Tumon.

-Men kon nuti sap te Tumon na uwado ko?
-Uwang.

-Men konang mu nuti sap te Tumon na uwang kiyang?
-Ga bboydiya Tuma 1 yecha muuko.

-Sabo sabo Adami o Hewani ga yela ge Tumon.
-Meta ga mereke Tumon.

-Sabo sabo Adami o Hewani ga weya ge Tumon.
-Meta ga weya ge Set’ani.

-Sabo sabo Adami o Hewani ddiddi o Tuma.
-Meta nuti sap te Tumon.

-Sabo sabo Adami o Hewani shik Tuma.
-Meta shik Set’ani.

-Sabo sabo Adami o Hewani geskin konang mu gayong.
-Meta gay geskin re.

-Sabo sabo Adami o Hewani liya among.

-Meta liya amdo.

-Set’ani mar nen?
-Set’ani mar Tuma o zo muuk.

-Set’ani mar Tuma na hin ke ay koye desha de Tumon ddoki.
-Set’ani mar zo muuk na hin ke ay koye zo muuk ddoki.

-Edu shiyo eli de Tumono, Set’ani hindo ko?
-Set’ani hinong.

-Edu shiyo eli de Tumono, Set’ani hinong kiyang?

-Ga bboydiya Set’ani mar zo na hin ke zo muuk hay tumu de
gowon teeko.

-De shik eli de Tumono, pudine tumu de gowon na uwado.

-De eli de Tumon shiyongo, pudine tumu de gowon na
uwanong.

-Zo0 shik eli de Tumon na Set’ani hinong.
-Zo ge shik eli de Tumono, Tuma ibaysido.

-Sh1’it eli de Tumon sho.

